ՀԻՄՆԱՎՈՐՈՒՄ
“Հայաստանի Հանրապետության կառավարության 2010 թվականի հունիսի 17-ի N 829-Ն որոշման մեջ փոփոխություններ կատարելու մասին” որոշման նախագծի ընդունման 
Անհրաժեշտությունը` “Հայաստանի Հանրապետության կառավարության 2010 թվականի հունիսի 17-ի N 829-Ն որոշման մեջ փոփոխություններ կատարելու մասին” որոշման նախագծի ընդունումը պայմանավորված է ոռոգման ոլորտում 2010թ. իրականացված հիմնանորոգման որոշ աշխատանքների փոփոխությամբ, ինչպես նաև այդ աշխատանքների հրատապ իրականացմամբ:
Ընթացիկ իրավիճակը և խնդիրները` 
 “Խոյ’ ՋՕԸ-ին հատկացված գումարն ամբողջությամբ Լեռնամերձ համայնքի ներտնտեսային նշանակության մղման խողովակաշարի կառուցման աշխատանքների վրա տեղափոխելը պայմանավորված է հատկացված գումարը արդյունավետ օգտագործելու հանգամանքի հետ, այսինքն` մեկ օբյեկտի աշխատանքներն ամբողջական ավարտելու հարցի հետ:

Լեռնամերձ համայնքի 50 հա նոր իրացվող հողատարածքները ոռոգելու նպատակով նախատեսված էր երկարացնել Դ=426մմ տրամագծով և Լ=1250 գծ.մ-ով Աղավնատան 1-1 պոմպակայանի մղման խողովակաշարը: Պոմպակայանի շահագործման ընթաց​քում գոյություն ունեցող Դ=300մմ տրամագծով և Լ=500 գծ.մ  երկարությամբ ազբոցեմենտյա խողովակաշարը նոր ռեժիմի աշխատանքի պայմաններում չի դիմացել լրացուցիչ ճնշմանը և տեղի է ունեցել ջրի արտահոսք: Այն կանխելու նպատակով, Արշալույս համայնքի համար նախատեսված խողովակաշարը տրամադրվել է Լեռնամերձ համայնքի  50 հա հողատարածքները սպասարկող Աղավնատուն 1-1 պոմպակայանի մղման խողովակաշարի փոխարինման համար (քայքայված ազբոցեմենտյա խողովակա​շարին զուգահեռ տեղադրվել է Դ=426մմ  տրամագծով և Լ=440 գծ.մ երկարությամբ մետաղական խողովակաշար):

 “Շիրակ” ՋՕԸ-ի կողմից դոտացիոն ջրանցքի կառուցման համար հատկացվել էր  8286.0 հազ. դրամ:  Արթիկի ջրամբարը փլուզվել է 1994թ և կառույցը անորոշ ժամանակով կոնսերվացված է: ՀՀ գործող ծրագրերով մոտ ապագայում  նախատեսված չէ ջրամբարի վերանորոգումը: Ջրամբարի սնուցող Դ=500մմ տրամագծով խողովակաշարը չշահագործելու պայ​ման​​ներում տարեց-տարի ենթար​կվում է կոռոզիայի: Գումարներ տնտեսելու և խողովակաշարը նպատակային օգտա​գոր​ծելու համար ՀՀ ջրտնտպետկոմիտեի կողմից  անհատույց օգտագործման իրավունքով Դ=500մմ և Լ=150 գծ.մ խողովակները  տրամադրվել են դոտացիոն ջրատարի կառուցման համար: Տնտեսված գումարը պետք է ներդրվեր Սառնաղ​բյուրի պ/կ -ի  թվով 2 հատ պոմպերի և 1 հատ շարժիչի հիմնանորոգման համար, որը և  իրականացվել է: Սարքավորումների  հիմնանորոգմամբ  կապահովվի Սառ​նաղ​բյուր  համայնքի 300 հա. հողերի ոռոգումը և 450 ջրօգտագործողների   ջրամատակարարումը:
 “Գառնի-Գեղարդ” ՋՕԸ-ի օբյեկտի տեխնիկական բնութագրում առաջարկվող փոփոխությունը պայմանավորված է նոր էլեկտրական շարժիչի գնի թանկացման հետ: Սարքավորումների թանկացման պատճառով հնարավոր չի  եղել հատկացված գումարի  սահմաններում ձեռք բերել և տեղադրել  1 հատ պոմպ և 1 հատ էլ.շարժիչ:
Տվյալ բնագավառում իրականացվող քաղաքականությունը ոռոգման համակարգերի հիմնանորոգման աշխատանքների իրականացումն է:
Կարգավորման նպատակը և բնույթը` Որոշման նախագծի ընդունման նպատակը պայմանավորված է ընթացիկ տարում առանձին ջրօգտագործողների ընկերություններում ոռոգման ոլորտը չձախողելու և կատարված աշխատանքների դիմաց վճարումներն իրականացնելու հետ:
Նախագծի մշակման գործընթացում ներգրավված ինստիտուտները և անձիք` Որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: Որոշման նախագծի վերաբերյալ ստացվել է ՀՀ ֆինանսների նախարարության և ջրային համակարգերի օգտագործման և պահպանության տեխնիկական հանձնաժողովի  կարծիքները:

Ակնկալվող արդյունքը` Որոշման նախագծի ընդունմամբ կապահովվի ոռոգման սեզոնը չձախողելու նպատակով համապատասխան ջրօգտագործողների ընկերությունների կողմից կատարված հիմնանորոգման աշխատանքների դիմաց ֆինանսավորումների իրականացումը:
ՀՀ տարածքային կառավարման նախարարության
 ջրային տնտեսության պետական կոմիտե
